
Baroe habis Fernand itoe berkata bagitoe, di lowar pintoe roemah ada terdengar soewara orang jang triak-triak memanggil pada Mercedes.

»Ha!" kata Mercedes dengan soewara girang
»njatalah jang ia tiada loepai akoe, kerna dialah jang sekarang ada di loewar pintoe."

Habis berkata bagitoe, Mercedes itoe berlari mengamperi pada pintoe jang ia lantas boekaken, sambil berkata;

»Mari Edmond! akoe ada di sini!"

Fernand, dengan moeka poetjat dan dengan bergoemetar, ia moendoer satindak, salakoe orang jang berdjalan dan bertemoe saekor oelar di djalanannja komoedian Fernand itoe berdoedoek kembali dengan bantingken diri ka atas korsi.

Edmond saling peloek sama Mercedes. Sinarnja mata-hari jang masoek ka dalam pintoe, ada menoedjoe pada marika itoe, jang di itoe waktoe tiada melihat pada apa jang ada di sapoetarnja, dan tidak
beringat sama satoe apa, hanja merasa sadja amat beroentoeng atawa mabok dengan kagirangan. hingga omongnja djoega tiada kaloewar banjak, dan apa jang kaloewar, ada terpoetoes-poetoes; maka maskipoen omongnja itoe ada njataken kagirangan, adalah terdengar seperti soewara kadoekaän.

Komoedian dengan kaget Edmond melihat pada Fernand, jang ada di tampat goeram, dan lakoenja ada seperti orang mengantjam: dengan tiada disengadja, tangannja Fernand itoe poen soedah berg

